
Fundargerð stjórnarfundar HSK í Selinu mánudaginn 5. maí  kl. 18:30
Mættir: Gísli Páll, Helgi, Bergur, Fanney, Bolli, Engilbert og Guðríður. Helga Fjóla og Ragnar boðuðu forföll.  

Dagskrá fundarins:
1.
Fundargerðir stjórnar HSK teknar fyrir
1.1
Fundargerð stjórnarfundar  7. apríl samþykkt.

2.
Eftirfarandi fundar- og þinggerðir lagðar fram til kynningar

2.1
Fundargerð sundnefndar 15. apríl sl.

2.2
Fundargerð 1. fundar Unglingalandsmótsnefndar HSK 7. apríl sl.
2.3
Ársskýrsla Garps 2007.
3.
Aðalfundir, þing og ráðstefnur  ofl.

3.1
Boð á þing Handknattleikssambands Íslands 17. maí 2008 en þinginu hafði verið frestað. Vísað til handknattleiksnefndar.
3.2
Boð á þing Skotíþróttasambands Íslands 17. maí 2008. Vísað til Skotíþróttafélags Suðurlands.
4.

Eftirfarandi bréf lögð fram  til afgreiðslu og/eða kynningar

4.1
Bréf frá UMFÍ, dagsett 9. apríl, er varðar verkefnið Göngum um Ísland. Engilbert er tengiliður HSK við verkefnið og hefur hann þegar sent erindið áfram m.a. á ferðamálafulltrúa og aðra aðila og er málið að hans sögn í góðum farvegi.
4.2
Bréf frá Verkefninu Blátt áfram, dagsett 21. apríl sl. Um er að ræða kynningu á verkefninu. Boðið er upp á námskeið á þeirrra vegum.
4.3
Bréf frá ÍSÍ, dagsett 25. apríl sl. er varðar verkefnið Hjólað í vinnuna. Stjórn HSK er hvött til þess að hvetja sína félagsmenn til þátttöku.
4.4
Bréf frá Lýðheilsustöð, dagsett 21. apríl er varðar útgáfu á bæklingnum, Ráðleggingar um hreyfingu. Engilbert mun sjá um að panta nokkur eintök til að hafa á skrifstofunni.

4.5
Bréf frá menntamálaráðuneytinu, dagsett  28. apríl sl., þar sem boðað er til fundar um niðurstöður úr rannsókninni, Ungt fólk 2007, Framhaldsskólanemar,  þar sem kynntar verða helstu niðurstöður er varðar  líðan, menntun, menningu, tómstundir, íþróttaiðkun og framtíðarsýn íslenskra ungmenna. Rannsóknin var  lögð fyrir í öllum framhaldsskólum landsins í okt. sl.  Kynningarfundurinn verður haldinn fimmtudaginn 8. maí 2008 í  félagsheimili KFUM og KFUK við Holtaveg 28 í Reykjavík og hefst kl. 13:15.
5.
Annað aðsent efni til kynningar

5.1
Úrslit héraðsmóta. Sjá www.hsk.is 
5.2
Fréttabréf aðildarfélaganna:  Muninn 4. og 5. tbl. 2008, Áveitan 5. tbl. 2008 og Hvatarblaðið apríl 2008 lögð fram.
6.
Aðalfundur glímuráðs HSK 18. apríl 2008

6.1
Reikningar 2007 kynntir og eru fjármál í góðu lagi.
6.2
Fundargerð fundarins lögð fram. Fanney sagði frá fundinum. Hugmynd er að hafa bændaglímu Suðurlands í Skeiðaréttum nú í haust.
7.
Samráðsfundur UMFÍ 26. - 27. apríl 2008
Gísli Páll sótti fundinn fyrir HSK og sagði frá helstu málum. Sigurður Guðmundsson íþróttafulltrúi Mosfellsbæjar 
fjallaði um þjónustu- og samstarfssamninga íþrótttafélaga við Mosfellsbæ. Engilbert mun senda samninginn á stjórnarmenn til aflestrar.  Einnig hélt  Reynir Ragnarsson formaður ÍBR tölu. Íþróttasvæði og aðstaða í Þorlákshöfn var skoðuð.
8.
Unglingalandsmót UMFÍ í Þorlákshöfn 2008

8.1
Fundargerð 8. fundar frá 10. mars sl.lögð fram. 
8.2
Greint frá undirbúningi mótsins en hann er í fullum gangi og allt samkvæmt áætlun.
9.
Fjölskyldan á fjallið

9.1
Ákveðið var á fundinum að ganga á Valafell, sunnudaginn 29. júni 2008 kl. 14:00 og á Litla-Meitil,  mánudaginn 2. júní kl. 20:00. Engilbert falið að útvega göngustjóra og auglýsa dagsetningar þegar nær dregur.  

10.
Ritun sögu HSK

10.1
Tekjur bókasjóðs eru nú um 950.000 kr.
10.2
Framlag frá Landvirkjun hefur borist.
10.3
Bréf frá menntamálaráðuneyti, dagsett 7. apríl vegna framlags. Greinargerð þarf að senda fyrir 31. desember nk. Engilbert og Jóni M. Ívarssyni falið að semja greinargerð og senda ráðuneytinu.

10.4
Bréf frá Minningarsjóði Margrétar Björgúlfsdóttur dagsett 30. apríl 2008 þar sem staðfest er móttaka á umsókn HSK. Niðurstöður um styrkveitingu má vænta í júlí nk. og verða niðurstöður kynntar bréflega.

10.5
Bréf frá stjórn Bókmenntasjóðs dagsett 30. apríl 2008. Í bréfinu kemur fram að ekki reyndist unnt að verða við umsókninni.

10.6
Engilbert sagði frá störfum söguritara sem ganga samkvæmt áætlun.
11.
Skil á Felixsskýrslu

11.1
Engilbert fór yfir yfirlit um skil félaga fyrir miðnætti 15. apríl sl. en þau voru um 80%. Í dag eru skil um 94% sem er mun betri staða en í fyrra. 
12.
100 ára afmæli félaga 


Helgi mætti í afmæli Umf. Laugdæla  25. apríl sl. Þann 24. apríl 2008 var Gísli Páll í afmæli hjá Umf. Biskupstungna og Engilbert og Bolli stóttu afmæli Umf. Baldurs 12. apríl sl. Bolli var í morgunverðarboði Umf. Stokkseyrar 15. mars sl.
13.
Landsmót UMFÍ á Selfossi 2012


Rætt var um nefndarskipan og ákveðið að stjórn HSK skipi sína fulltrúa í nefndina í haust.

14.
Önnur mál

14.1
Næsti fundur verður 28. júní 2008 í Landmannahelli.

14.2
Tölvubréf frá Reyni Guðmundssyni þar sem fram kemur að hann hefur látið af stjórnarsetu eftir rúm 20 ár hjá Umf. Hrunamanna.

14.3
Rætt um heiðursviðurkenningar innan HSK. Verið er að vinna í að útfæra reglugerð enn frekar.

14.4
Íþróttahátíð HSK verður haldinn 28. júní 2008.

Fleira ekki tekið fyrir, fundi slitið 20:10.

Guðríður Aadnegard

